
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

Իրավական ակտի ընդունման անհրաժեշտությունը
Սույն որոշման ընդունման անհրաժեշտությունը պայմանավորված է գյուղատնտեսական մշակաբույսերի նոր սորտերի արտոնագրման և սերմերի որակական ցուցանիշների գնահատման շրջանակներում ինչպես նաև բարձր ավելացված արժեք ստեղծող մշակաբույսերի  (արդյունաբերական կանեփ) գյուղատնտեսական այլ սերմերի ու տնկանյութի հավաստագրման ապահովմամբ:

Ընթացիկ իրավիճակը և խնդիրները
Գյուղատնտեսական մշակաբույսերի նոր սորտերի արտոնագրման և սերմերի որակական ցուցանիշների գնահատման շրջանակներում ինչպես նաև բարձր ավելացված արժեք ստեղծող մշակաբույսերի (արդյունաբերական կանեփ) գյուղատնտեսական այլ սերմերի ու տնկանյութի հավաստագրման ապահովման նպատակով անհրաժեշտություն է առաջացել «Սերմերի գործակալություն» պետական ոչ առևտրային կազմակերպության (այսուհետ՝ Կազմակերպություն) լաբորատորիայում ազգային ստանդարտի ներդրում: 
Այդ նպատակով Կազմակերպությունում ձևավորվել է հանձնաժողով: Ներդրման հանձնաժողովը ներկայումս իրականացնում է նոր՝ ԳՕՍՏ ԻՍՕ/ԻԷԿ 17025-2019 ստանդարտի պլանավորման և ներդրման աշխատանքներ։ 
Հանձնաժողովի կողմից մշակվել են նախագծեր՝ գործողությունների և ներդրման աշխատանքներին այլ կազմակերպությունների կողմից աջակցելու վերաբերյալ։ Նախատեսվում է ներդրման աշխատանքների որոշակի առանձին գործողությունների իրականացումը «Հավատարմագրման ազգային մարմին» պետական ոչ առևտրային կազմակերպության և  «Ստանդարտացման և չափագիտության ազգային մարմին» փակ բաժնետիրական ընկերության կողմից։ Մեծ ծավալով, հիմնական գործողությունները կիրականացվեն «Սերմերի գործակալություն» ՊՈԱԿ-ի կողմից: Համաձայն գործողությունների պլանի (կցվում է)՝ ԳՕՍՏ ԻՍՕ/ԻԷԿ 17025-2019 ստանդարտի ներդրման ծախսերը կկազմեն 2,850.0 հազ. դրամ, որից 800.0 հազ դրամ ծախսերը կիրականացվեն վերոնշյալ մարմինների կողմից, իսկ մնացած 2050.0 հազ. դրամն առաջարկվում է հատկացնել ՊՈԱԿ-ի տնօրինման տակ գտնվող՝ ՀՀ կառավարության 2010 թվականի նոյեմբերի 4-ի թիվ 1659-Ն որոշմամբ սահմանված Հայաստանի Հանրապետությունում 2010-2014 թվականներին ցորենի սերմնաբուծության և սերմնարտադրության զարգացման ծրագրի իրականացման գործընթացի ապահովման նպատակային հաշվին առկա 8,219.4 հազ. դրամ ֆինանսական միջոցներից (հաշվարկը կցվում է): Նախագծով նախատեսվում է  8,219.4 հազ. դրամը վերադարձնել որպես եկամուտ բյուջե, որից 2,050.0 հազ. դրամը ուղղել 1059. ծրագրի «11003. Սերմերի որակի ստուգում և պետական սորտափորձարկման միջոցառումներ» միջոցառմանը՝ «Սերմերի գործակալություն» ՊՈԱԿ-ին տրամադրելու նպատակով: 

Կարգավորման նպատակը և բնույթը 
ԳՕՍՏ ԻՍՕ/ԻԷԿ 17025-2019 ստանդարտի պլանավորման և ներդրման աշխատանքների իրականացումը կկատարվի համաձայն՝ 2012 թվականի փետրվարի 8-ին ընդունված «Հավատարմագրման մասին» ՀՀ ՀՕ-20-Ն օրենքի և «Համապատասխանության գնահատման մարմինների հավատարմագրման կարգը հաստատելու, ՀՀ կառավարության 2012 թվականի սեպտեմբերի 06-ի N 1201-Ն, ինչպես նաև ՀՀ կառավարության 2002 թվականի մայիսի 25-ի N 621 որոշումների հիման վրա:
ԳՕՍՏ ԻՍՕ/ԻԷԿ 17025-2019 ստանդարտի պլանավորման և ներդրման աշխատանքների իրականացումը պայմանավորված է գործող օրենսդրության պահանջներով և այն հանդիսանում է փորձարկման և տրամաչափարկման լաբորատորիաների հավատարմագրման չափանիշ:

Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։	
Իրավական ակտի կիրառման դեպքում ակնկալվող արդյունքը
Կազմակերպությունում նախկինում ներդրված ստանդարտի համեմատ ԳՕՍՏ ԻՍՕ/ԻԷԿ 17025-2019 ստանդարտն առավել համապարփակ է, քանի որ ընդգրկում է ռիսկերի գնահատման բաղադրիչը, նոր կառուցվածքը հիմնված է առկա ռեսուրսների հասանելիության, գործընթացների և մենեջմենթի վրա։ Նոր ստանդարտը նաև շեշտադրում է ինֆորմացիոն տեխնոլոգիաների կիրառման մեծացումը, ինչը նպատակ ունի ավելացնելու էլեկտրոնային փաստաթղթավորման մասնաբաժինը։
Նախագծի ընդունմամբ հնարավորություն է ոլորտում առաջադիմական փոփոխություններ կատարելու շնորհիվ ստանալ լայն ճանաչում և արդյունքում, հողօգտագործողների հետ ձևավորել փոխհարաբերության արդյունավետ, նոր մակարդակի մթնոլորտ, որն էլ կնպաստի գյուղատնտեսական հետազոտությունների, սորտափորձարկումների, սերմերի և տնկանյութի, ուղղությամբ տարվող աշխատանքների արդյունավետության բարձրացում:

Բյուջեի ծախսերի և եկամուտների փոփոխությունը

